
〈魯晉秦宋楚吳越齊燕鄭周以其文類不同。各為藪也。是文之類雖不同而曰藪。亦若魯秦宋楚吳越齊燕鄭周之藪。雖異而總一天地也。都以文〉

〈而統之。是曰。文藪也。疑而愛之。觀其首又無所序說。遂盡而讀之。見其藪之為意也。霍山為賊之藪。首陽為碑之藪。隋鼎為銘之藪。易商君傳為賛〉

〈之藪。周昌相趙為論之藪。陵母為頌之藪。心為箴之藪。移成均博士為書之藪三羞為詩之藪。藪之于文。不文不可盡舉若九諷十原决疑雜著之〉

〈類也。約其名幾尤者例而取之也。謂賦下題名也大野之下。國之藪焉霍山之下。文之藪也。孰謂皮子文藪之義。不曰是乎。將不曰是。即不在此而〉

〈在於彼也。傳者得以取義焉。〉

籔〈洪武正韻蘇偶切。十六斗。又炊䉛漉米器。又姥韻。許慎說文炊䉛也。从竹數聲。蘇后切。徐鍇通釋木耳圜生似盤類此。楊惲云。鼠不容穴。銜簍籔〉

〈也。蘇走反。楊雄方言炊䉛謂之縮漉米䉛也。或謂之𥰞。顧野王玉篇籔。先后切。䈹𥭹並同上。丁度集韻籔𥭹或从𥭹。亦作䈹。戴侗六書故籔口色〉

〈縷二切。聘禮外米三十車。車秉有五籔。鄭氏曰。今文籔。或為逾。十斗曰斛十六斗曰籔。伯氏曰。按韋昭注國語。引聘禮。十六斗為廋。然則籔。即庾。鄭〉

〈氏謂今文作逾。庾。本倉庾之庾。逾與庾。皆假借也當作籔。說文曰。炊籅也籅漉米籔也。於六切。韓道昭五音類聚籔親口切。禮器䈶。音籔。義同楊桓〉

〈六書統心母統聲䉤隷同上。餘見尤韻。審母與籔同。或从竹宿聲。隷熊忠韻會舉要啇次清次音。魏柔克正字韻綱又爽主切又窶籔〉

〈四足几也趙謙聲音文字通心耇切。篆作蓿非借十六斗也。俗混用藪蔞。書〉〈並集韻見杜从古集篆古文韻海〉

〈徐鉉篆韻〉〈並六隷書統書〉〈六書草統書〉〈鮮于樞見草書集韻〉

〈十斗曰斛十六斛曰䉤以〉

〈竹為之〉

